
M232: Niederrheinischer Tundalus

Vaz tundalus hat gesin Godes wnder sint manicfalt .
Di er uvidene hat gestalt .

Bit siner grozer crefte .

Wolden wir merken rechte .

Vnde uerneimen der heiligen srifte wort .
Wir ne sprechin miner vbel wort .
Nu ist di arme mensheit

also cranc . vn- di brodekeit .

Daz si sich umbewollen .

in kan . behude vollen .

Got in du iz bit sin’ craft .

Di wissagin hant uns gesagit

Vzer der godes lere .

Daz eim rehte sund’e .

Daz himelriche si also unkunt .
Alse eime olbendin si .

Daz er sih konne gebogen .

Durh d’ nalden ovgen .

Daz ist engestlih gnuk

Och so kundent uns di buch .

“Vix iustus saluabitur .”

Daz virnemet alden vn- iunc .

Daz quid . daz van manne noch von wibe .
Di genreht in konne beliben .

Her wid’ so ist uns gesageit .

Gut trost an einer ander stat .
“Nolo morte- pecc-oris .”

Got sprichit . des sunderis dodis .
in wiolle er nit . Wene daz er lebe .
V- sich sin’ sunden suldic gebe .
Vn- sih betalle tr abe kere .

Nu sold ir virnemen mere .

War umbe ich der reiden begunde .
Ich han is gut urkunde .

Von gelerden . vn- och von leigin .
Daz ich ane smeichin .

In duzsen sage di warheit

Als iz in latinen gesriben stet .

Von eime manne . wol bekant .

d’ was tundalus genant

Der was ein man vil missetedic .
Got wart ime sint genedik .

Dri tage er in brodin lac .

Sin geist wr zu d” hellen un- sach .
Manege dink der er wart wis .

Och quam er in daz paradiso .

Da er irkande godis dogen .

Vile bit sinen owgen

Di er sint sageta offenbare .

Nu horiet in welcheme iare .

Dise mere gescehe .

Des waren do eilif hundirt iare .
Vn- nune un- virzik daz ist war .
Daz unser herre got wart geborin
Nu wil ich sagen . uon dem man .
Von deme ich d’ reiden began .
Ybernen ist ein lant .

In weisten uffe daz mere gewant .
An suz’ erden daz iz steit .

Dar umbe geint wazz’ vil breit .
Daz gebirge groz . un- daz geuilde .
Di lude sint . da harte milde .

Irs gemudes sint si vro- .

Daz lant ist milche un- honeges vol .
Inde fruchte so man sagit .

Beide visse vn- iaget .

Mer wines in konnen si nit gewinnen .
Slangen . credin . spinnen . ist da vile .
Doch so hat ir holz div craft .

Daz iz alliz virgipnisse uberwinden mac .
So iz wirt virtriben dan .

Da sint gude wib vn- man .

Si hant gude wapen un- gewant .
In- wonent vil na engelant .

Naher den sotten .

dan den briten .

Quos qida- galenses uocant .

Di galenses sint genant .

Der wec ist dannen intlazen .

Zu wieden . un- zu strazen .

V- ein deil in hispangen gewant .
Ibernen daz selbe einlant .

Hat vir un- drizcik howbetstede .
Di alle stent an irme vriden

Eine stat heizet archamacha .

Di stet yb’nen och wol na .

Di saget man daz si vil riche si .
Crocagensis stet och da bi .

Da inne so was gesezzen .

Ein ridder wol virmezzin .

Er was edele un- wole bekant .

D’ was tundalus genant

[..][..] uan.

Bit . d’ ewiger qualen ungemach .
Zu deme engele daz si sprah .

“O wi ich arme wi w'd ich bewart .
von dirrer dotliher uart

Der engel bit schoner wize .

Bit lut’licheme antlize .

Sach ane div sele un- sprach .
“Nit in vohte dit ungemach .
Dise qale sal dich v’miden .

Wene ein and’e salt du liden

Er ginc uuor zu d” selben stunt .
Vn- leide si ub’ al gesunt .

Alse si irliden hadden den selben pad .
Vn- uber quamen an den stat .
Div sele uragede den engel do .
Vroliche un- sprah ime zu .

“H’ro ob ich dir geualle .

So wolles mir cunden albetalle .
War umbe dise selen alzemale .
Liden alsus groze qualen .

Der engel sprah in warheit .
“Dirre selbe tal der hi stet .

Den du hi sis so v’slich .

So dief un- so eislich .

D’ ist der stolz’ lude stat .

Vn- ist in zu wonen hi gesazt .
Dirre berg alsus unreine .

Der pinet hi algemeine .

Di den and’en lagende sint .

Vn- v’dume-t man un- kint .

Vfte daz si iren willen vollebringen .
Nu in solen wir iz nit lengen .
Wir i-n varen vort uil balde .

Da wir uinden dirrer pinen gegade .
von der giren luder pine .

Et recedente angelo .

Bit deme engele si hine zo .

An einen wec lang un- smal .
vnreine was er ob’al .

Zu groz’ arbeide .

Was div selbe reise .

D’ uertde si sere uirdroz .

Ein dir unmezclige groz .

Gesah si da un- ward is geware .
Iz was eislichen vare .

Sin’ groze ein gliche .

Daz duhte si w’rlihe .

Merre un- breid’ da iz lach .

Dan alle di berge di si ie gesach .
Sin owgen waren uuorich .

Sin gesihte gruelich .

Sin mut stunt alle cit .

Offenen vn- vil wit .

Das si des wole beduhte .

Daz iz bit ein’ adenzuthe .

Zein dusint wol v’slunde .
Gewappend’ lude wanne so is begu-de .
Zwene risen strange

stunden in grozem getwange .

In sime munde innenwendic .

Di hadde uf gerehtit sich .

Alse si da weren uaste gemerit .
Si waren beide uirkerit .

Den einen sah si sin howbet wenden .
An des dires oberste cene .

Vn- di uuze keren nid’ .

Des anderen risen stunden wid’ .
Zu dem howbete w’t gekert .
Des wart div sele irviet .

Do si daz hoben des risen strangen .
Sach nid’w’t hangen .

Zu den und’sten cenen .

In deme munde an zwen enden .
Stunden di risen beide
und’scheiden .

Alse zwa sule starc uz’ mazen .
Di porten inde dri strazzen .
Gingen uz’ des dieres munde .
Alse iz den aden lazen solde .

So wloch dr uz di flamme groz .
In drw ende si hine schoz .
Durch die flamme man dikke twanc .
Di selen sund’ iren danc .

In zu gene daz abysse .

Liden ir v’tumnisse .

Der rowh un- unrene stanc .

Vil dicke uz sime munde dranc .
Bit lud’e grimm’ stimmen .

So horde man da inne grimmen .

Di selen zu vil maneger stund .
Vzz’ dem buche durch den mund .
Daz in was dechen wnd’ .

So da inne vn- och da und’ .
Manich dusint w’lde lagen .

In des duuelis buche plagen .
Vor sime munde .

Der duuele vile waren

Di di sele twngen uz un- in

Ir in were ie me Ir in was nit min .
Ei wi lude sruen di zungen .

Do si worden betwngen .

Mit grozen sleigen maneche stund .
Daz si quemen in den munde .
Da tundales sele do gesach .

Dit uresliche ungemah

Vzer den drin porten .

van d’ groz’ vorhten .

Solde si vil nah begeben sich .

Ir rowe d’” was grozlich .
Weinende si zu me engele sprach .
“Direr qualin ungemach .

Daz ich hi also grozlich sin .
Solin si dich shuen un- vlin .
War umbe geis tu in so na .

Der engel antwirtte alda .

“Vnse vart sal and’es sin getan .
Wir solin in noch narre stan .

Si muzzen uz irweilid wesen .

Di hi uore solen genesen

Dit dir ist acheron genant .

Ich sal dir sagen alzuhant .

Vil rehte daz getude .

Iz w’slindet alle gire lude .

Div srift uns uon ime kund dut .
Iz sole uirslinde groze vlut .

Vn- in sal iz ken wnd” han

Ob in sinen mund vlize d” iordan
Noch wil ich dich machen wis .
Dise zwene man di du hi sis .

In sinen munde v’keren sich .
Daz waren zwene risen vreslich .
Di in hadden in irme lebene .
Nit gelebet so eweliche .

Alse hadde bede di gine .

Di nu geuaren sin hine .

Der namen du wola hast bekant .
Der eine ist ferrugius genant .

Der and’ hezzit sonalius >

Div sele antwirtte ime alsus .

“Wi sere ich des bewegit bin .
Daz dise hadde so guden sin .
Daz ruwen ire sunden .

Vn- du in des gist urkunde .

Vn- si dirren pinen sint benomen .
Herre min wi ist dit komen .

Daz dise and’e zwene gigande .
Stent in disses dieris banden .
Vn- v’kerit in sime munde .

Der engel antw’tten begonde .
“Dise pine un- dise quale .

Des in hat mich decheine hele .
Alein dunket si dich groz hi shinen .
Du kumes noch zu merren pinen .
Di du salt sin un- sint bekant .

E du wid’ w'des gewant .”

Er ne gesprach dit ni so sire .

So ginc er nah’ deme tlire .

Di sele al en dede si iz node da .
Si must ime uolgen nah .

Ire was vil sere leide .

Alse si da stunden beide .

Vor deme dire engestlich .

Der engel intlichede sich .

Et sola remansit misera .

Inde si arme beleb aleine da .

Di tuuele di d” wizen plagen .

Do si div sele alene sagen .

Si uuren umbe si

ut canes rabidi .

Alse di dobende hunde .

Zugen si si zu des dires munde .
In den buch bit grozen slegen .
So si meist mohten w’wigen .
Wilche pine wi grozen strit

Si da liden in corz’ cit .

Alein si iz wole uw’suigen mohte
Ein wis man d’ id dohte

Er mohte wole bit sinen wizzen
Han irkant an sime antlizze

Do di sele wid’ quam .

Idoch als iz manechez da uirnam .
An d” wid’kere da er lac .

Di selbe wort di er da sprah .
Alein in konnen wi si nit alle gescriben .
Iz in sal doch so nit v’liben .

Referenzkorpus Mittelhochdeutsch v2.0 (https://linguistics.rub.de/rem)


https://linguistics.rub.de/rem

M232: Niederrheinischer Tundalus

Modernisierter Lesetext

0,278
0,279
0,280
0,281
0,282
0,283
0,284
0,285
0,286
0,287
0,288
0,289
0,290
0,291
0,292
0,293
0,294
0,295
0,296
0,297
0,298
0,299
0,300
0,301
0,302
0,303
0,304
0,305
0,306
0,307
0,308
0,309
0,310
0,311
0,312
0,313
0,314
0,315
0,316
0,317
0,318
0,319
0,320
0,321
0,322
0,323
0,324
0,325

Daz wir di materie uertragen .
Wir in solin ein wenic tr abe sagen .
Vn- kunden so uile is wesen mak .
Von manegin dingen di er da sach .
Gepinet wart di sela da .

Von hunden di ire volgeten nah .
Beide lewen un- beren .

Di waren ire in groz’ geren .
Natren un- slangen .

Hatten si umbeuangen .

Si leit von diren manege quale .
Der si in wiste decheine zale .
Noch d’ si decheiz in kande .
Manech dir si ane rande .

An d’ selben stunden si leid .
Manegis dires grimmekeit .

Der duuele slege wres izze .

Da in half sin noch wizze .

Der groz’ slege bitt'’cheit .

Vn- des svebeles unreinekeit .

Daz uinst’nisse d’ owgen

muste si da togen .

Vlizende birnende trene .

In waren ire nit seltsene .

Noch tuffene uf gehufet .

Si was sere gesowfit .

In des grozen wres flamen .

Da sach si cene grisgrammen .
Dise un- and’e manege pinen

Di si da sach wolleclihe irschinen .
Wi mobhte si sich des insagen .

Si in muste weinen vn- clagen
Daz groz ungemah .

Durh den missetrost d” ir da geschah
So zereiz si ire wangen .

Bit sorgen was si beuangen .

Bit vil groz’ ungedult .

Alse si da bekande ire solt .

Daz si wirdik was z en ewen

Ze wonene und’ den lewen .

Vn- si virdinet al ir leiben .

Daz si den pinen was gegeben .

Si i- wiste doch wan abe iz qa

Daz ir pine da ende nam .

Vn- sach den selben engel bi ir stan .
Der ire e was . abe gegan .

Sere si sich vrowede do .

Deme engele sprah si ab’ zu .

“O du einege hoffunge min .

Lutere dan ein sunnenschin .

Min einik trost mines ruwen .

Du mir von gode bis virluwen .

O du min’ owgen liht .

Wi was mir bit dir gesit .

Daz du mir w’e gestanden ab .

Du bist gelede un- stab .

Min’ arme- unselicheide .

Durh waz lizze du mich von dime geleide .
Waz sal ich nu al min leiben .
Vnseme h’ren wid’ gebin .

Des i’ mir had getan alhi .

In hedde mir unse h’re nie .

Me gudus getan in allen enden .
Dan daz er dich mir ze troste wolde senden .
Daz ich word’ in kunde nit gewanken .
Wi mohte ich ime des gedanken .”
Respondit ei angls

Der engel antwirte ire alsus .

Alse du zu erst sprehe also ist iz noch .
Daz salt du baz geuresin noch .

Daz godes genade merer ist .

Dan dine missedat si .

Ein igelichen sal er geleiden .

Nach sinen wirdekeiden .

Dar umbe ist iz als ich gasete e .

Et oportet te p-cav’e .

Sich wi du worbaz daz [..][...]

So gewinnent si danne grozen zorn .
Daz si di genade hant v’lorn .

Dit leit si god durh daz besowen .
Daz haben deste merrin rowen .
Alse si bit pinen werdint gequalt .
Wande si di viowde manicualt .
Verlorin hant imer me

Decheine pine in ist so swere .

So daz gesheidit ist uon gode .

Vn- siner engele gebode .

Et ppta ille prespit’ .

Den du segis cumen her .

Inde seist h” uure cumen da .
Ductus e- ad supplicia .

Zu den pinen ist er geleidit .

Di sin lange hant gebeidit .

Di muz er beshowen da inne .

Vite daz er geware minne .

Zu deme drage un- habe in lib .

Der ime zu d’ engelle glorien rif .

Er ist d’ getruwe dinistkenet .

Sin ende ist gud un- gereht .

Dar umbe ist ime gegebin zu lone .
Du eweclihe himelcrone .

Di hat er inphangin imm’ me .
Quam deus dedit diligentibus se .
Di god den ginen hat gegebin .

Di in geminnet hant al ir leben .

Bit guden w’ken naht un- tac .

Nah disen worten d” engel sprah .
“Wir in han noh nit al gesin .

Daz ubel daz wir solen sin .

Iz sal dir uromen alse wir dare komen .
Du gesist da des wir noh nit in han v’nomen .
Dw sele sprah “dit muz ich dolin .
Obe wir doch h’ wid’e solen komen .
Zu decheinen genadin wid’ .

So uure mich zu pinen nid’ .

Vn- la mich da liden daz ich kan .
Vite daz ich zu genaden kume dan
Von den di in gestlichme leibene uncusse sin
Mit deme engele diw sele hine zo
Beide ruwinde un- unuro .

Da sahen si ein dir eslich .

Den and’in allen ungelich .

Di si da vorin irkande e .

Daz cumb’liche vie .

Hatte zwene uuze lange .

Vnde vlugele strange .

Den hals lanc un- breit .

Sin snabel iserin stach un- sneit .
Sine nagele an uuzen un- henden .
Waren iserin an allen endin .

Di ulamme sof er in den munt .

Vn- blis si wid’ uz groz zu aller stund .
Vf einime wazz'e saz iz gespreit .
Daz was ein is beuroren breit .

Daz selbe dir in sich virslant .

Alle di selin di iz uant .

Alse si zu nide virdouwet waren .

In sinen buche bit groz’ plagen .
Offe daz ys iz si gebar .

Da wrden si pinen gar .

Da musten si sich irnuwen .

Wid’ zu qualen bit grozeme ruwen .
Di selin d’ manne un- och d’ wibe .
Gebarin an irme libe .

Vn- genasen des na irre wise .

In deme wazz’e un- in dem ise .

Zu iren ziden bit grozen sweren .
Nu sold ir wizen waz si geberin .
Bit nat’in un- bit slangen .

Waren si innen beuangen .

Vil hartte si di bizzen .

Ir inedere si in zurizzen .

In deme wewin di armen uurin .

Vf un- nid’ mit groz’ ruren .

In deme mere in conden si nit gegrundin .
In des dodis isis unden .

Alse danne quam des geberes cit .
So wart daz gesreie un- d’ strit .
Also bitt’liche hart .

Daz di helle alle iruullit wart .

Et sic serpentes pariebant .

Di slangen gewnnen si alzuhant .
Di wib gebaren nit aleine .

Wene di man algemene .
Allentalben ub’ den lib .

Gebaren man un- wib .

Nit an d’ stede des sit gewis .

Di dar zu getermit ist .

Wene durh alle ire lide gelich .

So gebar ir igelich .

Brust un- arme si durchstachen .

In allentalben si uz brachen .

Di selbe dir d’ si genasen .

Rungen zuhant nah iren asen .

Ires ezzenis waren si in uaren .

Ire howbet gluende yserin waren .
Ire snebele daz sold ir wizzen .

Da mide si di lihamen zurizzen .
Alse si uz gigen in allentalben .
Bech un- swebel waren ire salben .
Ire zegele di si bit in brachtin .
Hadden manegen colben behahten .
Di warin crump alse engele sint .
Da mide zurizzen si si als ein lint .
Di arme selin ub’ alle den lip .

Sus pinegedin si man un- wib .
Alse di dir dan uz gen begunden .
Vn- ire zegele bit in gezihen nit in konden .
Vor den hechin . un- uor den angen .
So begunden si danne umbe langen .
Bit den snebelin iserin .

Daz muste danne ir quale sin

0,469
0,470
0,471
0,472
0,473
0,474
0,475
0,476
0,477
0,478
0,479
0,480
0,481
0,482
0,483
0,484
0,485
0,486
0,487
0,488
0,489
0,490
0,491
0,492
0,493
0,494
0,495
0,496
0,497
0,498
0,499
0,500
0,501
0,502
0,503
0,504
0,505
0,506
0,507
0,508

Biz si uerzerdin aderin un- ben

So daz da nusnit ane in sen .

Bit luder grimm’ stimmen .
Begunden si alle grinen

In den unden und’ deme ise .

Ir igelich nach siner wise

Maniche sele hulde da vn- carde .
Di dir si sruwen da so hardde .
Daz si uz un- in iledin al

So daz iz in den himel sal .

Also lude inde also sere .

Ob an den duuelin irgen were
Scintilla pietatis .

Nu horit wi daz gedude ist .

Iz ist gut daz ich iz uch dude .

Iz quit “ein genestre d’ mildekeide ”
Daz ist doch ein clen gewin .
Were doch d’ irgen an in .

So mohte si iz irbarmet han .

Daz weinen un- daz hantslan .
Daz di arme selen mahten da .
Ruwe un- raste was in unna .

In allen geliden si gewnen .

Di dir ir howbet ho uf drugen .
Manecher dire kunne an in sazen .
Ire lid’e si in alle durhazen .

Biz an di aderin un- bein

Also kugen si uz un- in .

Lebende zungen hatte si och .

Da mide daz ir igelich sowch .
Der selen munt un- rachen .

Biz si bit bitt’lichen sahgen .

Biz si w’zerden bit iren zungen .
Brust un- braden biz an di lungen .
Alle di uugen an irme libe .

An mannen un- an wiben .

Si geglichedin den slangen

Den buch hatte si innen beuangen .
Ir ined’e rizzen si inzwe .

So wart dan ein michel gesre

